
GCLIRIM APO RIPUSHTIM JUGOSLLAYV | KOSOVES DHE
TROJEVE TE TJERA ETNIKE ME 1944

Lufta e Dyté Botérore krijoi kushte té reja gjeopolitike né
Ballkan dhe né trojet etnike shqiptare. Gjaté késaj lufte Kosova
dhe trojet e tjera etnike shgiptare u pushtuan nga Italia,
Gjermania dhe Bullgaria dhe u ndané ndérmjet tyre. Né bisedimet
rreth ndarjes u theksua se kriter themelor pér pércaktimin e kufijve
té rinj, do té ishte pérkatésia kombétare e popullsisé, kriter i
shkelur shumé nga Fuqité e Médha gjaté caktimit té kufijve té
Shqipérisé mé 1913."

Pér Kosovén dhe trevat e tjera etnike bashkimi me
Shqipéring, edhe pse jo i ploté, ishte shembull i bashkimit
kombétar, qé u krye né rrethanat e konfliktit botéror. Copétimi i
Jugosllavisé béri té mundur gé shqiptarét e pjesés mé té madhe té
Kosovés dhe trevave té tjera té pérfitonin pér té realizuar éndrrén e
tyre pér bashkimin kombétar. Veprimtaria gé zhvilluan ata pér ta
materializuar e konkretizuar kété bashkim ishte e njohur dhe e

! Me gjerésisht Dokumente britanike pér ¢éshtjen shqiptare né Konferencén e
Ambasadoréve né Londér 1912-1913, pérgatitja dhe redaktimi Muhamet Shatri,
botim i Qendrés sé Studimeve Albanologjike, Instituti i Historisé, Tirané, 2012.

zakonshme. Por, ajo gé e vinte né dyshim kété realitet ishte fakti
se bashkimi i trojeve u realizua me dhuné dhe nga shtetet e
bllokut fashist, ndérsa pjesétarét e Aleancés antifashiste u
shprenén né parim kundér kétyre ndryshimeve territoriale.
Aspirata e popullit shqiptar pér bashkim kombétar u realizua né
periudhén e luftés, né rrethana qé nuk u krijuan dhe nuk u
pércaktuan prej shqgiptaréve. Duke konfirmuar kété té vérteté
studiuesi P. Moulton shkruante se “€shté ironi e fatit q¢ né kété
kénd té errét té Evropés, vetém fashizmi ndreqi até gé ishte dhe
vazhdoi t& jeté padrejtési”.?

Pozita e shqiptaréve, por edhe té etnikumeve té tjera gé
jetonin né Kosové, né zonat pushtuese ishte e ndryshme, varésisht
nga géndrimet gé historikisht kishin formuar italianét, gjermanét
dhe bullgarét ndaj shqiptaréve E gjithé kjo shogérohej me luftén
pér territore dhe mbizotérim né zonat e pushtuara né mes
shqgiptaréve né njérén ané dhe serbéve e malaziasve né anén tjetér.
Pér shqiptarét s’do mend gjendja dhe pozita mé e miré ishte né
zonén italiane té pushtimit, ndérsa mé pak né até gjermane, sepse
atje rreziku nga cetnikét ishte mé i madh, ndérsa né zonén
bullgare shqiptarét rrezikoheshin, ve¢ cetnikéve, edhe nga veté
pushtuesit bullgaré, té cilét heré pas here organizonin veprime
gjenocidiale.?

Shqipéria, ndonése e pushtuar nga lItalia, ishte njé mburojé
e genies etnike shqgiptare dhe njé mundési pér rigjallérimin e
aspiratave kombétare dhe kohezionin mbaréshqiptar. Nuk duhet
harruar se né Kosové dhe viset e tjera nuk ishte paré flamuri
kombétare gé nga kapitullimi Austro - Hungarisé mé 1918 dhe né
disa gytete si Mitrovica, Prizreni, Shkupi etj., flitej me t¢ madhe
gjuha turke. Dhuna dhe terrori i Mbretérisé sé Jugosllavisé

%2 Moulton Mayer, “Albanian Irredentism”, The New Leader, 6 august 1962.

 Adem Murati, Ramadan Agushi 1919-1991, Prishtiné, 2003, f. 66-67;
Ramadan Asllani, Hasan Remniku, luftétar pér etniné shqiptare, Prishting, 2011, f.
68.

detyruan gé té shpérnguleshin me gindra mijéra shqiptaré, kurse
ata gé mbetén né vend jetonin né skamje e mjerim dhe té
ekspozuar ndaj asimilimit dhe asgjésimit fizik.*

Krahu i djathté atdhetar i Lévizjes Kombétare qé nga
fillimi i luftés pérpiloi platformén pér bashkimin e té gjitha trojeve
etnike, ndonése pjesa mé e madhe e tij, mbéshtetej né forcat e
Boshtit. Aq me tepér kur Gjermania paraqitej si clirimtare, sepse
bashké me aleatét kishte shpartalluar Mbretériné e Jugosllavisé.
Krahas késaj ajo konsiderohej si pasuese e Austro - Hungarisé, gé
kishte pérkrahur fugimisht Shqipériné né Konferencén e
Ambasadoréve né Londér dhe e kishte débuar sundimin serb gjaté
Luftés sé Paré Botérore nga pjesa mé e madhe e Kosovés.”

Pér jetésimin platformés clirimit dhe té bashkimit
kombétar me pérkrahjen e Gjermanisé, vepruan dhe luftuan
Komiteti Kosovés, Lidhja Popullore Shqiptare dhe sidomos Lidhja
e Dyté Shqiptare e Prizrenit, e cila, nga shtatori i vitit 1943 deri né
gjysmén e dyté té néntorit té vitit 1944, arriti t¢ mbronte pjesén mé
té madhe té Shqipérisé sé Sipérme, pérfshiré edhe gati téré
Sanxhakun. Por njé pjesé e tij, pérkatésisht bérthama e Lévizjes
Nacional Demokratike (grupi i irridentes me né krye Selman
Rizén, duke ndjekur pércaktimin programatik e rilindésve, e shihte
vendin e Shqipérisé né botén demokratike peréndimore.®

Parimisht shqiptarét anonin kah aleanca Peréndimore,
sepse gé nga Lidhja Shqiptare e Pejés, Haxhi Zeka p.sh. Angliné e
shihte si njé vend i cili mund ta merrte né mbrojtje Shqipériné.
Nuk duhet harruar mbrojtja qé i béri Shqgipérisé presidenti Vilson
né Konferencén e Pages né Paris.

* Shih mé gjerésisht Muhamet Shatri, Kosova né Luftén e Dyté Botérore,

Prishtiné, 1997.

® Arkivi i Institutit t& Historisé Ushtarake (AIHU), Pragé 8, f. 492-495; Tahir
Zajmi, Lidhja e Dyté e Prizrenit, Bruxelles, 1965, f. 40; Muhamet Shatri, Lévizja
Nacionalclirimtare né Prizren dhe rrethiné (1941 1945), Prishting, 1987, f. 146.

® Xhafer Deva, Jeta dhe veprimtaria, New York, 1980, f. 45.

Nga ana tjetér, bashkimi i Kosovés me Shqipériné Krijoi
mundésiné e depértimit té ideve komuniste, por kéto ide pér shkak
té pérvojés sé hidhur nén pushtetin serbo - jugosllav, si dhe pér
faktin se ato vinin nga Rusia, projektuese e zbatuese e platformés
dhe e strategjisé shekullore antishgiptare, nuk patén mbéshtetje e
pretenduar né popullin shqiptar t¢ Kosovés dhe té trevave té tjera
shqiptare veriore e lindore. Prandaj, komunistét shqiptaré té
Kosovés dhe té viseve pér rreth, pérfshiré kétu edhe ata té ardhur
nga Shqipéria, mbetén deri né fund té luftés ujdhesé e izoluar né
detin e komunistéve sllavé dhe pérpjekjet e pjesés sé tyre
atdhetare pér jetésimin e idealeve té clirimit kombétar né
bashképunim me armiqté shekullorg ishin njé utopi.”

Udhéhegja e Partisé Komuniste Shqgiptare (PKSH), nén
diktatin e emisaréve té Partisé Komuniste Jugosllave (PKJ), gé né
fillim pranoi vlerésimet globale té PKJ pér Shqipéring, si
plasdarmé e imperializmit italian né Ballkan dhe si bazé e
kundérrevolucionit. Ajo, gjithashtu né bazé té vendimeve té fugive
drejtuese té koalicionit antifashist, nuk i njohu kufijté e caktuar
nga ltalia, Gjermania dhe Bullgaria, si kufij t¢ vendosur me lufté
nga pushtuesit fashisté, dhe pér interesat e tyre.® PKSh theksonte
se 7zgjerimi 1 Shqipéris€é &Esht€ parullé e fashizmit dhe e
tradhtaréve té vendit, pér té ngjallur ndjenjat shoviniste, pér té
forcuar armigésiné e popullit toné me popujt fqinjé jugosllavé e
grek dhe pér ta larguar até nga lufta”.’

Qéndrimet e komunistéve shqgiptaré nga Kosova dhe trevat
e tjera pér lidhje organizative me PKSh u kritikuan né té gjitha
késhillimet e Komitetit Krahinor (KK) té PKJ né té cilat, né vend
qé té demaskohej shovinizmi e sektarizmi i kuadrove serbo -
malazeze, akuzoheshin komunistét e pakét shqiptaré pér

7 Arkivi i Institutit t& Historisé s& Kosovés (mé tej: AIHK), d. 1615, 155 dhe 305.
8 Enver Hoxha, Titistét (Shénime historike), Tirang, 1982, f. 72.
9

Po aty.

oportunizém, pér rénie né pozitat e masave, madje edhe pér
irredentizém shqiptaro - madh. Kéto akuza u drejtuan edhe kundér
komunistéve té ardhur nga Shqipéria, té cilét u pérpogén ta
orientonin popullin shqgiptar t¢ Kosovés dhe té trevave té tjera
shqiptare drejt luftés sé pérbashkét antifashiste me popujt e
Jugosllavisé. ™

Nga ana tjetér Komiteti Qendror (KQ) i PKSh i urdhéronte
komunistét shqiptaré gé erdhén né Kosové dhe né trevat e tjera
shqiptare té viheshin nén urdhrin e KK té PKJ pér Kosovén, si dhe
té KK té PKJ pér Serbing, Magedoniné dhe Malin e Zi. KQ i
PKSh nuk pranoi asnjé kérkese pér lidhjen e organizatave partiake
té Kosovés dhe té trevave té tjera shqiptare me KQ té PKSh, edhe
pse shumé prej tyre ishin ngritur né saje té punés sé komunistéve
té ardhur nga Shqipéria dhe veprimtaréve shqiptaré té kétyre
trevave. Né porosité e KQ té PKSh vihej né dukje se komunistét
shqiptaré me kalimin n€ trevat jugosllave do té béheshin anétaré
t¢ PKJ dhe se pér punén e tyre duhej t'u pérgjigjeshin
organizatave dhe forumeve udhéheqése té PKJ”. "

Kjo vijé dhe kéto porosi té dhéna né até kohé, té cilat ishin
kushtézim nga trojka drejtuese e koalicionit antifashist, u béné
argumente themelore pér té refuzuar, né pranverén e vitit 1942,
kérkesén e komunistéve shqgiptaré Shaip Mustafa, Abdullah
Krashnica dhe Jahja Osmani qé organizatat e partisé té Tetovés,
Gostivarit, Dibrés, Kércovés dhe té Strugés té lidheshin me KQ té
PKSh. Atyre iu sugjerua gé té bashkoheshin né lufté kundér
pushtuesve nén udhéhegjen e PKJ. Madje kérkesa e tyre u
kualifikua nacionaliste dhe Komiteti Vendit i PKJ té Tetovés e
pérjashtoi Sh. Mustafén nga radhét e veta.*?

1% Zbornik I, knj. 19, d. 129, st,. 475 i 543.
1 Arkivi i Komitetit Krahinor t& Lidhjes sé Komunistéve té Kosovés (AKK té
LKK), Stenogrami 1V, 44.

12 Masar Kodra, Albanska narodnost u organizacijama KPM i organima NOP-a,
Vjetari i Arkivit té Kosovés XXI-XXII, Prishtinég, 1986, f. 215.

Organizata e partisé e garkut té Shkodrés, né pérputhje me
direktivat dhe udhézimet e KQ té PKSh, gé organizimin e lévizjes
né Kosové dhe trevat e tjera shqgiptare ta bénte PKJ dha njé
ndihmé té madhe pér organizimin e Lé&vizjes né Ulgin, Tivar,
Plavé e Guci dhe trevat e tjera shqiptare, vetém duke besuar né
njé zgjidhje té drejté e me mirékuptim pér té ardhmen e tyre.
Veprimtarét antifashisté qé u dérguan né ato rajone, si Ahmet
Haxhia, Naim Gjylbegu, Daniel Matlia, Hajrulla Kastrati, Reshit
Rusi etj., dhané ndihmesén e tyre né organizimin e Partisé, té
njésive partizane gé u vuné nén komandén e PKJ dhe té Ushtrisé
Nacional ¢lirimtare t& Jugosllavisé.*?

Edhe né kéto treva pengesé kryesore pér pjesémarrjen e
shqiptaréve né lévizje ishte mungesa e platformés sé qarté pér
zgjidhjen e ¢éshtjes nacionale dhe géndrimi shovinist dhe sektar i
veprimtaréve malazez ndaj popullit shqiptar. Organizata e PKJ e
Ulginit, qé pérbéhej ekskluzivisht nga malazezté, nuk mund té
béhej interpretuese e aspiratave té shqiptaréve, qé pérbénin
shumicén absolute té popullsisé né kété trevé. Veprimtarét dhe
simpatizantét e lévizjes nga radhét e shqiptaréve u shfrytézuan
vetém si ndérlidhés me Lévizjen né Shqipéri dhe me ithtarét e saj
né radhét e ushtaréve dhe té oficeréve té garnizonit té ushtrisé
shqiptare né Ulgin.*

Ndérkohé, né vitin 1942, KK i PKJ pér Kosovén kishte 12
anétaré, dhe prej tyre vetém 4 ishin shqiptaré, kurse né Byroné
Politike prej 5 anétaréve vetém njéri ishte shqiptar (F. Hoxha)."
Kjo gjendje e pérfagésimit té komunistéve shqiptaré ishte edhe né
viset e tjera shqgiptare nén ish - Mbretériné Jugosllave. Me kété

3 Historia e Shqipérisé, 111, botim i Akademisé sé Shkencave té Shqipérisé,
Instituti i Historisé, Tirané, 1984, f. 630-631.

1% AKK t& LKK, Stenogrami I11, f. 478, 483.

15 Arkivi Qendror i Ushtrisé (AQU), Fondi (F) Shtabi i Pérgjithshém(ShP), Trakt i
KK té PKJ té Kosovés, shkurt 1943.

pjesémarrje natyrisht ishte e véshtiré té realizohej pjesémarrja
masive e shqiptaréve né Lévizjen Antifashiste.

Pér mé tepér, KQ i PKJ kishte deklaruar gé nga fillimi i
luftés se angazhohej pér ruajtjen e térésisé dhe unitetit té shtetit
jugosllav. Prandaj, nuk géndron as slogani se komunistet
jugosllavé na tradhtuan. Né raportet ndérshtetérore dhe ndérmjet
lévizjeve té ndryshme ka diplomaci e veprime gé lejohen né
kushte té luftés.

Komunistét jugosllavé, ndonése i thérrisnin shqiptarét gé
t’t  kundérviheshin fashizmit, = nuk ishin té kénaqur me
demonstratat antifashiste, gé u organizuan né Kosové dhe trevat e
tjera shqiptare gjaté viteve 1941 - 1943. Atyre nuk u pélgente pse
kéto demonstrata pérkujtonin pérvjetorin e Shpalljes sé Pavarésisé
sé Shqipérisé. Ata shin kundér parullave me karakter patriotik e
antifashist: “Poshté Italia™!, “Rroft€ Shqipéria”!, t€ shoqéruara me
kéngét atdhetare “Vlora,Vlora, bini djem ju lumté dora”!, “E
mbrojmé me gjak, se 1éshojmé aspak™! etj.*®

Né analizén gé KK i PKJ pér Kosovén u béri kétyre
demonstratave, u kritikua pjesémarrja e komunistéve dhe e
veprimtaréve shqiptaré té lévizjes Antifashiste né to dhe u
nénvizua se Ky aktivitet kishte gené i njéanshém dhe né dobi té
interesave té nacionalizmit shqiptar.*’

Nga ana tjetér, Konferenca e Paré e Vendit e marsit té vitit
1943 e PKSH nuk e shtroi fare ¢éshtjen e Kosovés dhe té trevave
té tjera shqiptare, edhe pse ky problem ishte i pranishém gé nga
hapat e paré té jetés e té veprimtarisé sé késaj partie. Kjo nuk kish
si té ndodhte kur dihet se strukturén organizative té organeve mé

18 Arkivi Qendror i Shtetéror i Republikés sé Shqipérisé (mé tej: AQSh), Fondi (F).
Ministria e Punéve té Brendshme (MPB), viti 1942, dos. 1582, fl. 2, Prefektura e
Prizrenit pér Ministriné e Punéve té Brendshme (MPB), mé 15. XII. 1942.

17 Arkivi i Komitetit Krahinor t& Lidhjes sé Komunistéve té Kosovés, (AKK té
LKK), Dragutin Djordjevi¢, Borba komunista i ostalih rodoljuba u okupiranoj
Djakovici (doréshkrim), f. 32.

té larta té Partisé dhe pérbérjen e tyre e vendosén emisarét
jugosllavé, Milladin Popovigi dhe Dushan Mugosha. *8

Né korrikut 1943, delegati i Shtabit Suprem (ShS) t€¢ UNCJ
dhe Komitetit Qendror (KQ) té PKJ, Svetozar Vukmanovic
Tempos, né vazhdim té pérpjekjeve pér té kontrolluar e
shfrytézuar luftén e popullit shqiptar, kishte arritur me drejtuesit e
Lévizjes Antifashiste Clirimtare (LAC) té Shqipérisé njé
marréveshje, e cila parashikonte “bashképunimin” né zonat
kufitare, marrjen e masave té pérbashkéta politike e ushtarake pér
aktivizimin e shgiptaréve né ato vise né luftén e armatosur kundér
pushtuesit dhe “forcimin e véllazérim - bashkimit té serbéve,
malazezve dhe shqiptaréve”.

Né kété ményré, ndérsa komunistét shqiptaré t€ Kosovés
me vise luftonin kundér luftés véllavrasése ndérmjet popujve dhe
angazhoheshin pér bashképunim té& ndérsjellé, shumica e
komunistéve jugosllavé e vecanérisht kuadrot e tyre udhéheqgése,
synonin pércarjen e forcave drejtuese té popullit shgiptar dhe
gjunjézimin e tyre. Kété e ilustron qgarté edhe letra e M. Popoviqit
dérguar sekretarit t¢ KK té Kosovés, Pavle Jovigevigit, mé 11
korrik 1943. Né letér midis té€ tjerash, theksohej: "ne kemi pér
géllim gé fillimisht Ballin ta copétojmé né grupe e pastaj ta
shkatérrojmé deri né fund”.*®

Si¢c dihet né Mbledhjen e Mukjes u arrit marréveshja
historike pér lufté té pérbashkét e té menjéhershme kundér
pushtuesve fashisté pér njé Shqipéri té liré, demokratike e
popullore e pér zbatimin e parimit té vetévendosjes pér njé
Shqipéri Etnike. Eshté merité e krahut demokrat brenda FNC té
pérfagésuar nga Abaz Kupi, Mustafa Gjinishi, Ymer Dishnica,
Myslim Peza, Sulo Bogdo, Omer Nishani, Shefget Beja etj., qé né

Yarkivi i Komitetit Qendror té Partisé Komuniste té Jugosllavisé (AKQ té PKJ)
1943/1944, Letér e Milladin Popoviqit e dt. 29. VII. 1943, dérguar lvan
Millutinoviqit.

19 Zbornik 1/19, d. 42, f. 230.



Clirim apo ripushtim jugosllav i Kosovés dhe trojeve té tjera etnike mé 1944 225

kundérshtim me frymén dhe veprimet e komunistéve, me né krye
E. Hoxhén dhe né bashképunim me nacionalistét Mithat Frashéri,
Thoma Orollagaj, Hasan Dosti, Vasil Andoni, Hysni Lepenica,
Skénder Muco, Nexhat Peshképia etj., arritén té realizojné
marréveshjen e Mukjes mé 1 - 2 gusht 1943.%

Mirépo, sapo mésuan pér vendimet e Mukjes, emisarét e
PKJ prané PKSh, reaguan ashpér sepse ajo ishte e papranueshme
pér udhéhegjen jugosllave. M. Popoviq ka pranuar veté se ka
ndikuar né PKSh dhe né LAC qé gjithsesi té prishnin
Marréveshjen e Mukjes.?

Pra, éshté e qarté se rolin vendimtar né prishjen e
marréveshjes e pati PKJ. Ajo nuk mund té lejonte gé¢ PKSh, té
cilén ajo e konsideronte se e kishte krijuar veté, “t€ bénte
pazarllék me nacionalizmin shqiptar té tipit irredentist”. Ky
pérfundim shprehet edhe nga parashtrimi gé i bén Vladimir
Dedijeri Marréveshjes sé Mukjes, té cilén e paraget si shembull té
”deviacionit shqiptaro - madh”.?

Akti antikombétar i prishjes sé Marréveshjes mbaré
shqgiptare u konfirmua mé 8 gusht 1943, kur E. Hoxha né emér té
KQ té PKSh léshoi njé garkore me porosiné e pérgjithshme se

20 Historia e Popullit Shqgiptar pér shkollat e mesme, Tirané, 1994, f. 200-201.
*Pérfagésuesit e komunistéve né delegacionin e KPNC, Ymer Dishnica dhe
Mustafa Gjinishi, ngurruan né fillim té pranonin platformén e ofruar nga
bashkébiseduesit e tjeré gé té luftohej pér Shqipériné Etnike. Ata i kishin porositur
se nuk mund té pretendohej gé té kérkohej Kosova dhe trevat e tjera shqiptare.”
Nuk e duam Kosovén, u kishin théné né KQ té PKSh se na e ka falur armiku”,
nuk mund ta kérkojmé Kosovén, sepse vemi né kundérshtim me Kartén e
Atlantikut né t& cilén nuk pérmendet fjala etnike dhe se po té kérkojmé Kosovén
béhemi edhe ne si Mustafa Kruja, sepse edhe ai kérkon Kosovénetj. Kéto teza
ishin t& M. Popovigit e t¢ D. Mugoshés, té cilét vazhdimisht bénin presion né KQ
té PKSh gé t& mos pranonte kurrfaré marréveshjeje me Ballin Kombétar dhe me
forcat e tjera atdhetare (Marréveshja e Mukjes, Flamuri, viti 1, 5, 1944)

2R, Rajovig, Autonomia e Kosovés, Beograd, 1985, f. 293.
22 Reginald Hibbert, Fitorja e hidhur, Lufta Nacional Clirimtare e Shqipérisé,
Shtépia Botuese e Lidhjes sé Shkrimtaréve, Tirané 1993, f. 94.

”¢farédo bashképunimi me Ballin duhej nd€rpreré”. Nén presionin
e emisaréve té PKJ, Marréveshja e Mukjes u dénua edhe nga
Késhilli i Pérgjithshém Nacionalclirimtar (KPNC), i cili gjithashtu
e quajti  si ’qéndrim q€ nuk pérputhet me interesat e popullit
shqgiptar dhe me vijén e LNC”! Edhe né Konferencén II
Nacionalclirimtare e cila aprovoi vendimin e KPNGC, dénohet
marréveshja gé béri delegacioni i Késhillit té Pérgjithshém me
pérfagésuesit e Ballit Kombétar né Mukje.?®

Dénimi i Marréveshjes sé Mukjes nga PKSh nuk ishte njé
gjé e lehté dhe e thjeshté e gé mund té kalonte pa probleme edhe
né radhét e Frontit Antifashist Nacionalglirimtar (FANC). Pér kété
arsye, E. Hoxha u detyrua gé né referatin e mbajtur né Konferencé
té fusé njé paragraf népérmjet té cilit pérpiget té shpjegojé
géndrimin e PKSh pér ményrén e trajtimit té problemit kombétar.
Sipas tij: ”KNC ka pas njé vijé e njé politiké t& qarté pér Kosovén
dhe @éndron tek ajo politiké, se éshté e drejté. Lufta joné
Nacionalclirimtare éshté njé lufté popujsh, e pérbashkét, krahas
me aleatét, kundér Boshtit. Aleanca e shéndoshé me lufté e me
gjak vlen mé tepér se kartat. Q&éllimi éshté gé tok té bashkuar té
ndjekim kété lufté, duke harruar gjithé té kaluarén, se mbi tokén
toné na turret njé armik i njéjté, pastaj ne gé kemi luftuar sé
bashku, me dashuriné mé t€ madhe do t’i ujdisim moskuptimet.
Populli shqgiptar gé ka vuajtur nuk do té skllavérojé e copétojé
tjetrin qé ka vuajtur si ai késisoj reciprokisht”.?*

Prishja e Marréveshjes sé Mukjes goditi rénd interesat
kombétare té popullit shqgiptar dhe ndihmoi né realizimin e
interesave té shovinistéve fqinjé ndaj Shqipérisé, shénoi
shmangien e PKSh dhe t¢ FANC nga parimi i bashkimit pa dallim

23 Xhelal Gjecovi, Marrédhéniet shgiptaro-jugosllave né vitet e Luftés Antifashiste
Nacionalclirimtare (néntor 1941-néntor 1944), Tirang, 1986, f. 162.

Dokumente e materiale té organeve té larta té pushtetit revolucionar
nacionalclirimtar 1942-1944, Tirang, 1962, f. 50.

feje, krahine e bindjeje politike dhe fillimin e konfrontimit té
hapur ndérshqiptar.?

Qéndrimin e vet pér Kosovén udhéhegja e PKSh e paraqiti
edhe né njé trakt, né dhjetor té vitit 1943, me anén e té cilit i béhej
thirrje popullit shqgiptar t¢ Kosovés té rrokte armét e té bashkohej
me serbét, malazezét dhe té godiste okupatorin e tradhtarét, qé
kérkonin t’i ndanin e t’i pércanin. E vetmja rrugé e shpétimit dhe e
pérmbushjes sé déshirave tuaja, thuhej né trakt, éshté lufta gé do
t’i béni okupatorit tok me popujt e Jugosllavisé. Eshté Lufta
nacionalglirimtare ajo q& do t’iu sigurojé t€ drejtén e

vetévendosjes deri né shképutje”.?®

Trakti i PKSh i dhjetorit té vitit 1943 u shkrua dhe u
shpérnda me porosiné e M. Popovicit dhe me lejen e KK té PKJ
pér Kosoveén. Pér sa i pérket té drejtés pér vetévendosje, kjo u fut
né trakt pasi né Shqipéri e né Kosové nuk kishte ende njoftime pér
vendimet e Mbledhjes sé& Dyté té Késhillit Antifashist
Nacionalclirimtar té Jugosllavisé (KANGCJ) né Jajcé. Kété trakt
udhéheqgésit shqiptaré té Kosovés e interpretuan si njé akt gé u
garantonte shqiptaréve té drejtén pér vetévendosje deri né
shképutje dhe pér bashkim me Shqipériné.*’

Por, shqiptarét e Kosovés nuk mund té bindeshin vetém me
ané té njé deklarate t¢ PKSh, e cila nuk jepte asnjé garanci pér té
siguruar té drejtén pér vetévendosje deri né shképutje.

Si¢ shihet, géndrimet gé u mbajtén ishin té vakéta ose
evazive kur ishte fjala pér aspiratat e e ligjshme té shqiptaréve té
Kosovés, té atyre té trevave shqiptare né Magedoni, né Mal té Zi,
né Sanxhak dhe Caméri pér té gené té liré dhe té bashkuar me

%% “Rreth Marréveshjes sé Mukjes”, Liria, 9, prill 1992. Shih edhe Muharrem
Dezhgiu, Céshtja kombétare né programin e forcave politike shgiptare, jashté
Frontit Nacionalglirimtar, né vitet e Luftés Il Botérore, f. 9.
26 Ndreci Plasari, “Politika e udhéhegjes sé PKSh dhe e Enver Hoxhés ndaj
ggshtjes sé Kosovés”, Studime historike, 3-4, Tirané, 1995, f. 80, 81.

Po aty.

Shqipériné. Té drejtat e tyre, madje, duke pérséritur qgéndrimin e
fugive drejtuese té koalicionit antifashist kushtézoheshin me
luftén kundér fashizmit italian dhe nazizmit gjerman gé né rastin
e shqiptaréve do té duhej béré sé bashku me armiqté shekulloré.
Zhvillimi i ngjarjeve mé voné tregoi se edhe pse kosovarét e
shprehén garté vullnetin e tyre pér bashkim me Shqipériné, edhe
pse luftuan kundér asaj Jugosllavie gé i skllavéroi né vitet 1944 -
1945, PKSh dhe E. Hoxha nuk e shtroi kété problem pér diskutim
me PKJ, e as né forumet ndérkombétare té pasluftés.”®

Edhe Malésia dhe trevat tjera shqgiptare né Mal té Zi,
ndonése formuan formacione té fugishme vullnetare, aspirata
themelore e té ciléve ishte zgjidhja e c¢éshtjes kombétare, nuk
kishin mbéshtetje nga LANC e Shqipérisé. Pérkundrazi, ndérsa
popullsia shqiptare e késaj treve i kundérshtonte energjikisht
pérpjekjet e cetnikéve, po edhe té partizanéve malazezé, gé té
filtrohen né vatrat e saj, komunistét e ardhur nga Shqipéria hyné
né lidhje me komunistét dhe me partizanét malazezé, u dhané
atyre njé ndihmé té madhe pér t’u organizuar e vepruar, I
furnizuan me armé e me municion. Krahas késaj ata i ndihmuan
organizmat partiake dhe njésité malazeze té shfrytézonin edhe
lidhjet tradicionale ndérmjet fiseve dhe véllazérive shqgiptare e
malazeze, institucionin e besés dhe bujariné tradicionale té
malésoréve, pér ripushtimin e kétyre viseve.

Pas kapitullimit té Italisé mé 1943, Nacionalclirimtarja né
Kosové béri pérpjekje pér shtimin e radhéve, pér intensifikimin e
aksioneve té armatosura dhe pér konsolidimin e strukturave
politike dhe ushtarake. Nga fundi i vitit 1943 KK i PKJ-sé pér
Kosovén dhe strukturat e tjera drejtuese té Nacionalclirimtares,
pér té parandaluar veprimtariné e hovshme té forcave nacionaliste,
propaganduan me té madhe né popull parimin e vetévendosjes,
duke u referuar né Kartén e Atlantikut dhe duke trumbetuar se do

28 Muharrem Dezhgiu, “Forcat politike shqiptare nga Peza né Mukje”, Studime
historike, 3-4, Tirané, 1991, f.111.

té formonin njé Lidhje mé té denjé se ajo e Prizrenit e vitit 1878.
Me Kkété turk propagandistik ato arritén té pérfitonin njé pjesé té
rinisé shqiptare pér platformén e tyre né esencé projugosllave.?

Né Konferencén e Bujanit pérvec trevés sé Plavés dhe té
Gucisé, gé u trajtua si pjesé e pandaré e Kosovés, nuk u ftuan
pérfagésuesit e trevave té tjera shqiptare jashté Kosovés, cka
déshmon pér njé vizion jo té ploté pér zgjidhjen e céshtjes
shgiptare. Né kété aspekt ky forum vihej né pozité inferiore né
krahasim me Lidhjen e Dyté té Prizrenit, né té cilén u pérfagésuan
gati té gjitha trevat shgiptare nén ish - Jugosllavi. Sipas
pérkatésisé kombétare né Konferencé morén pjesé gjithsej 43
delegaté shqiptaré, 4 serbé, 3 malazezé dhe 1 boshnjak, kurse 12
delegaté nuk erdhén pér arsye té Kkushteve té véshtira.
Pjesémarrésit né shumicén e tyre ishin komunisté, por krahas tyre
nuk munguan nacionalistét dhe atdhetarét demokraté, pérfagésues
té foggave té armatosura, té rinisé e té gruas antifashiste dhe té
tjeré.

Udhéhegja jugosllave, gé ishte pérpjekur té shfrytézonte
Konferencén e Bujanit si kundérpeshé ndaj Lidhjes sé Dyté té
Prizrenit, kur e pa se ajo doli jashté rrathéve té pretendimeve té
saj, e pengoi me té gjitha mjetet realizimin e vendimeve té
Rezolutés sé Konferencés dhe pérfundimisht i hodhi poshté ato.®*

Materialet e Konferencés sé Bujanit iu dérguan edhe KQ té
PKSh dhe udhéhegjes sé LANC té Shqipérisé, por ajo i kaloi ato
né heshtje, duke mos béré asnjé pérpjekje pér jetésimin e tyre. Até
qé nuk e béri udhéhegja e PKSh pér Kosovén dhe trevat e tjera
shqiptare e béri udhéheqja e PKJ pér territoret sllovene dhe kroate
té pushtuara nga Italia né fund té Luftés sé Dyté Botérore. Né

29 | zber Hoti, “Céshtja e Kosovés gjaté Luftés sé Dyté Botérore ”, Ora, 31, 17 maj
1996, f. 46.

%0 Sami Repishti, Rezoluta e Bujanit, Studim (1), Rilindja , Zofingen, 11. 1\.1994,
f. 6.

31 Zbornik I, knj. 19, d. 104, st. 464-466.

Mbledhjen e Dyté t& KANGCJ, ajo sanksionoi vendimet e KANC té
Sllovenisé dhe té Kroacisé pér bashkimin e bregdetit slloven, té
Istries dhe té viseve té tjera bregdetare me Kroaciné e Sllovening,
pérkatésisht me Jugosllaving.*

Me kété politiké, udhéhegja e PKSH dhe e LAC té
Shqipérisé, jo vetém gé e injoroi térésisht Rezolutén e Bujanit,
por e rrezikoi seriozisht edhe pavarésiné dhe sovranitetin e veté
Shqipérisé. Megjithaté, kéto veprime nuk mund té shuanin
aspiratén historike kombétare té popullit shqgiptar, kudo Qé
ndodhej, pér vetévendosje, pér pavarési dhe pér bashkimin
kombétar.

Prandaj, nuk géndron aspak slogani i njohur se gjoja PKSh,
népérmijet pérfagésuesve té saj né Konferencén e Bujanit e shtroi
drejt zgjidhjen e problemit t€¢ Kosovés, por, e ndodhur pérballé
tradhtisé sé titistéve jugosllavé dhe mosangazhimit té Aleatéve té
Médhenj pér kété céshtje. Kundér kétij pohimi déshmon i gjithé
dokumentacioni i kohés. Késhtu, E. Hoxha dhe partia gé ai
udhéhoqi, si gjaté luftés, ashtu dhe mé pas, nuk e shtruan
asnjéheré energjikisht céshtjen kombétare té Kosovés dhe té
trevave té tjera shqiptare. Pér mé tepér, ajo e shkatérroi gé né
embrion Marréveshjen e Mukjes, e cila e shtronte drejt ¢céshtjen e
bashkimit té popullit shgiptar. Kjo parti dhe udhéheqgési i saj nuk
mund té pretendojné se ishin inspirues dhe organizatoré té
Konferencés sé Bujanit. Pér kété Konferencé E. Hoxha nuk foli
asnjéheré as gjaté luftés, as pas luftés, as né Kongresin | t&é PKSh,
ku denoncohej veprimtaria armigésore e udhéhegjes jugosllave
kundrejt Shqipérisé, as né ndonjé kongres tjetér. Vértet E. Hoxha
ka shkruar pér vendimet e Konferencés sé Bujanit mé 1982, kur
botoi librin “Titistét”, por e béri kété né njé ményré krejt
hipokrite, sikur paskésh ndier “gézimin e madh”, kur kishte marré

32 | efter Nasi,“Teté muaj nga historia e luftés sé popullsisé shgiptare né Jugosllavi
(néntor 1944-korrik 1945),, né: E vérteta mbi Kosovén dhe shgiptarét né
Jugosllavi, Tirané, 1990, f. 408.

lajmin pér mbajtjen e saj, duke menduar “se mé né fund KQ i PKJ
e kishte paré drejt problemin e Kosovés e té trevave té tjera
shqiptare”. Prononcimin e duhur ai nuk e béri né kohén kur u
mbajt Konferenca, apo kur duhej té zbatoheshin vendimet e saj,
por dhjetéra vite mé pas, pér té justifikuar veten né rivalitet me
Josip Broz Titon, se cili prej tyre do té ideonte socializmin mé
“autentik”.*

Cka mund té priste populli i Kosovés dhe trevave té tjera
nga E. Hoxha, i cili né letrén drejtuar sekretarit t¢ Komitetit
Qarkor té PKJ pér Rrafshin e Dukagjinit, Ismet Shaqirit, né prill té
vitit 1944, shkruante:”Kosova &shté bazé e reaksionit shqiptar e
jugosllav dhe kundér tyre duhet luftuar paméshirshém”. “Nga
Kosova, theksonte ai, do té rekrutohen njé numér i madh forcash,
té cilat armiku do t'i dérgojé kundér partizanéve té Jugosllavisé
dhe té Shqipéris€”. Prandaj, ai u bénte thirrje formacioneve
partizane né Kosové qé té béjné ¢cmos pér véllazériné e popujve té
Jugosllavisé, pér t'u bashkuar né luftén e pérbashkét dhe pér t'u
ruajtur prej grackave, té cilat do t'ua béjné shovinistét duke i
nxitur né grindje reciproke”.**

Né kuadrin e pérpjekjeve pér instrumentalizimin e ploté té
LANC té Shqipérisé, udhéhegja jugosllave insistonte pandérprere
pér dérgimin e njésive té Ushtrisé Nacionalclirimtare té Shqipérisé
(UNCSh) né Kosové dhe né trevat e tjera shqiptare, ku pritej njé
rezistencé e fugishme kundér okupimit serbo-jugosllav. Kérkesa e
paré u bé né gershor té vitit 1944, Keété kérkesé ia béri
njékohésisht ShP té UNCSh edhe Shtabi Kryesor i Ushtrisé
Nacionalclirimtare (SHK i UNC) té Kosovés. Lidhur me kété, né
letrén e ShK té UNC té Kosovés, daté 26. VI. 1944, dérguar ShP
t€ UNCSh, veg tjerash, theksohej se ’né Kosové urrejtja shoviniste

% Dode Progni, ”Né konferencén e bujanit u realizua né ményré té ligjéshme dhe
demokratike pavarésia e Kosovés nga Serbia”, né .Rilindja Demokratike, Tirané, 2.
XI1. 1994, f. 5.

N Plasari, Politika e udhéhegjes sé PKSh dhe e Enver Hoxhés..., f. 80, 81.

e mbjellé nga shovinistét serbomédhenj dhe e manipuluar nga
okupatorét dhe tradhtarét...frika nga kthimi i sé vjetrés béjné qé
Kosova té béhet baza mé e rrezikshme e reaksionit kundér
Lévizjes soné dhe asaj tujés, por ardhja e brigadave shqgiptare né
kété trevé kishte pér t'i mposhtur planet e okupatorit dhe té
reaksionaréve, duke e kthyer kété trevé prej bazés sé reaksionit né
bazg liridashése”. Pastaj vazhdonte se “shkaktaré qé Kosova &shté
béré baz€ e reaksionit jané hegjemonistét serb&”. Por, mé poshté
pohonte se shumica e popullit t¢ Kosovés nuk kishte besim tek
PKJ dhe tek shtabi jugosllav.®®

Né kéto rrethana garget shoviniste serbomadhe filluan
sulmin frontal pér ripushtimin e Kosovés. Shtabi Kryesor i
Serbisé, né Proklamatén e gushtit té vitit 1944 drejtuar shqiptaréve
té Kosovés, i akuzonte dhe kércénonte njékohésisht: ”Ju deri mé
tash keni gené té mashtruar prej gjermanéve dhe u keni ndihmuar.
Ata ju kané hedhur né lufté pér llogari té vet né Mal té Zi, né
Magedoni dhe mé né fund né Shqipéri. Né kété ményré ju jeni
béré pjesémarrés né krimet qé ka béré okupatori gjerman. Sé
bashku me pushtuesit fashisté ju keni ngritur dorén kundér
popujve fqinjé, dhe né kété ményré keni béré turpin mé té madh.
Pér shkak té géndrimit té kétillé, ju deri mé tash nuk keni fituar té
drejtén té jetoni né barazi dhe véllazéri me popujt e
Jugosllavise”.*®

Megjithaté, as kéto vlerésime té Shtabit Kryesor i Ushtrisé
Nacionalclirimtare té Serbisé dhe as kércénimet e tij pér té
depértuar me dhuné né Kosové nuk e shgetésuan udhéhegjen e
PKSh. Pérkundrazi, bashképunimi ushtarak mori formén konkrete.
Me kérkesén e PKJ-sé, disa njési té armatosura té Ushtrisé

3 AQU, F. ShP, f. |. 23, Letér e Shtabit Kryesor té¢ Kosovés pér Shtabin e
Pérgjithshém té Ushtrisé Nacional ¢lirimtare té Shqipérisé, 26. V1I1. 944.
% Zbornik 1, knj. 19, d.164, st. 618-622.

Nacionalclirimtare té Shqipérisé, u béné gati té kalonin né veri té
lumit Drin.*’

Problemi i sé ardhmes sé Kosovés u shtrua né nivelin mé té
larté edhe gjaté vizités sé delegacionit té¢ KQ té PKSh, té kryesuar
nga Ramadan Citaku né ishullin e Visit, né gusht té vitit 1944. Me
kété rast delegacionit iu bé e ditur se Jugosllavia ngadhénjimtare
nuk do té lejonte t& humbiste territoret e veta, dhe gjithashtu iu
tha se edhe Kosova patjetér do té mbetej né kuadrin e saj. Pér mé
tepér, J. B. Titoja kérkonte nga pala shqiptare gqé ta ndihmonte
palén jugosllave pér ripushtimin e Kosovés dhe té trevave té tjera
shqiptare, sepse sipas tij, reaksioni gé kishte zéné rrénjé né até
vend, paraqgiste rrezik jo vetém pér synimet e komunistéve
jugosllavé, por edhe té atyre shqiptaré.®

Kétu E. Hoxha vinte shenjén e barazimit midis popullit
shqiptar té Kosovés sé shtypur dhe popullit serb shtypés, té drejtén
e té parit pér vetévendosje e quante akt skllavérimi, té dytit, té
drejtén pér shképutje ia quante copétim, kurse té drejtén pér té
mbéshtetur synimin e kahershém pér bashkimin e popullit shqgiptar
dhe trojeve té tij e cilésonte si shovinizém.

Né vazhdim E. Hoxha mundohet ta “ndérgjegjésojé”
popullin e Kosovés, kur, veg tjerash, thoté: ”Pra, veté popullsité né
mes tyre né Kosové do té merren vesh dhe do té vendosin se nga
té shkojné. LNC ka pér detyré ta béjé popullin e Kosovés té
ndérgjegjshém pér aspiratat e tij, duke i théné se ka pér té shpétuar
vetém me lufté kundér okupatorit fashist dhe okupatorit eventual
jugosllav, si Drazha Mihajllovigi. Duhet ta bé&jmé popullin e
Kosovés té vendosé veté nga ka pér té vajtur, sic e duam edhe ne,
dhe t& luftojé até Jugosllavi qé do ta skllavérojé...”.**Por kéto fjalé

37 Arkivi i Institutit t& Historisé Ushtarake (AIHU), Fondi (F). Lévizja
Nacionalclirimtare (LNGC), d. 103, f. 307

%8 Nijaz Dizdarevic, Albanski dnevnik, Sarajevo, 1988, st. 49.
39 Ndreci Plasari, Politika e udhéhegjes sé PKSh dhe e E. Hoxhés..., f. 81.

drejtoheshin kundér D. Mihajllovigit dhe jo kundér PKJ dhe J. B.
Titos.

Po ky géndrim rreth késaj céshtjeje u shpreh edhe né
Rezolutén e Konferencés s€ Labinotit: ” Céshtja e Kosovés dhe e
Cameérisé do té zgjidhet né bazé té Kartés sé Atlantikut, né bazé té
parimit té vetévendosjes sé popujve, ku garancia mé e madhe pér
triumfin e kétij principi éshté veté lufta gé béjné Kosova e
Caméria krah pér krah me popujt jugosllav e grek, pér ta zhdukur
fashizmin italian e gjerman, dhe bashké me té gjitha tendencat
imperialiste e shoviniste kudo né boté, vecanérisht né Ballkan”.*°

Udhéhegja jugosllave nga fundi i gushtit 1944 dérgoi né
Shqipéri misionin e vet ushtarak, i cili arriti atje mé 6 shtator
1944. Misioni i tij i posacém, si¢ del garté nga fjala e Velimir
Stojnigit né Plenumin e Beratit, ishte té pérgatitej terreni pér
bashkimin e Shqgipérisé me Jugosllaving, d.m.th. té arrihej ajo qé
s’kishte gené e mundur t€ kryhej nga M. Popoviq dhe Dushan
Mugosha. Ky mision kérkoi nga ShP i UNCSh, gé t€ ”dérgonte sa
mé paré forcat e veta né veri té Drinit, pér té bashkévepruar me
njésité e UNCJ né Kosové, pér mobilizimin e luftétaréve té rinj,
pér formimin e njésive té reja, si dhe pér shpartallimin e reaksionit
né€ Shqipérin€ e Veriut dhe né Kosové”.

Shtabi Suprem 1 UNGCJ, duke synuar té gllabéronte
Kosovén né njé kohé sa mé té shpejté, e informoi Shtabin
Operativ té Kosovés se ai e kishte urdhéruar ShK té UNC té
Magedonisé€ pér t’1 véné né dispozicion t€ gjitha njésité€ kosovare
qé gjendeshin atje dhe se i kishte propozuar ShP t¢ UNCSh gé té
dérgonte forcat e tij né veri té Drinit.**

Kérkesat pér dérgimin e formacioneve t& UNCSh né
Kosové udhéhegja jugosllave i shogéroi me urdhrin e 2 shtatorit
1944 pér shndérrimin e ShK té UNC té Kosovés né Shtab

0 Historia e Luftés Antifashiste Nacionalglirimtare té popullit shqiptar (1939-
1944), véllimi 1V, prill 193-n-ntor 1944, 8 Néntori, Tirané ;: 1984, f. 534.
*1 Zbornik 1, knj. 19, d. 164, st. 618-620.

Operativ dhe pér vénien e tij nén komandén e ShK té UNC té
Serbisé. Katér dité mé pas J. B. Tito kérkoi gé ky shtab té
drejtonte aksionet né Rrafshin e Dukagjinit dhe né Kosové, sepse
réndésia e Kosovés pér Jugosllaviné ishte e madhe. Ai nénvizonte
se ’po ge se do té zinte vend reaksioni né Kosové até€heré do té
véshtirésohej, jo vetém pozita joné né Kosové, por edhe né
Shqipériné e Veriut dhe né trevat kufitare t& Malit t& Zi”.*

E. Hoxha mori vendim ta plotésonte kérkesén
kémbéngulése té J. B. Titos. Mé 12 shtator 1944 ai e urdhéroi
komandén e Korparmatés | t¢ UNCSh té niste menjéheré pér né
Kosové Brigadén Il dhe V pér té bashkévepruar me njésité e
UNGCJ, me géllim gé té débonin prej andej trupat gjermane dhe pér
té ndihmuar vendosjen e pushtetit jugosllav. Pér drejtimin e
operacioneve ushtarake, me insistimin e palés jugosllave, u krijua
edhe Shtabi i Pérbashkét Operativ, me udhéhegés ushtaraké e
politiké té brigadave t¢é UNCSh dhe té atyre kosovare. Hysni
Kapoja, me cilésiné e komisarit t&¢ Korparmatés | dhe anétarit té
KQ té PKSh u shtronte komisaréve té kétyre brigadave si detyré
parésore: “Té& popullarizohet migésia e popullit shqiptar me popujt
e Jugosllavisé€” et]. Né kéto materiale t€ E. Hoxhés e t€ H. Kapos
nuk gjen asnjé fjalé pér té drejtén e popullit t& Kosovés pér
vetévendosje dhe pér statusin e Kosovés pas lufte, e mos té flasim
pér céshtjen e bashkimit me Shqipériné. Gjithé theksi vihej tek
véllazérimi me popujt jugosllavé.*

Ndérkag, né letrén dérguar KQ té PKJ, mé 23 shtator 1944,
me rastin e kthimit t&¢ M. Popovigit nga Shqipéria né Jugosllavi, E.
Hoxha do té shkruante: ”.N& kété luft€é t€ pérbashkét kundér
armikut té pérbashkét, té dy partité tona véllazérore, i vuné
themelet e véllazérimit té te dy popujve tané, Partia joné e re, gé

2 Po aty
*3 Dokumente t& Shtabit t& Pérgjithshém té Ushtrisé Nacionalclirimtare té
Shqipérisé (\Véll. 2), 8 Néntori, Tirané 1976, f. 960-961.

udhéhoqi luftén c¢lirimtare, ndjehet e forté, sepse me té éshté Partia
e Madhe Komuniste e Jugosllavisé dhe udhéhegési i saj i mengur
Mareshali Tito, i cili nuk do mungojé té na ndihmojé, si¢c na ka
ndihmuar né castet mé té véshtira té luftés soné, gé né kété ményré
doré pér dore té pérparojmé drejt fitores pérfundimtare, pér
humanizmin e ri”. Né vazhdim ai nuk do té harronte as emisarét
jugosllavé né Shqipéri, kur theksonte: ”Do té tregoheshim shumé
té pamiradijshém sikur né kété wvend té mos shprehnim
falénderimin e madh gé Partia joné gjithashtu ndien ndaj dy
shokéve jugosllavé, Milladinit e Dushanit, té cilét qé nga hapat e
paré té Partisé soné e deri sot i angazhuan té gjitha forcat e veta
dhe téré pérvojén e tyre gé Partia joné té forcohet dhe té jeté
efikase”.*

Vlen té theksohet se derisa J. B. Tito dhe udhéhegja
jugosllave zhvillonin njé veprimtari diplomatike intensive me
aleatét, vecanérisht me anglezét dhe sovjetikét, KQ i PKSh mbajti
njé géndrim té tillé gé coi né izolimin politik t& Shqipérisé. Sic
dihet, anglezét sollén misionet ushtarake né Shqipéri, pérpara se
t’1 ¢onin ato né Jugosllavi. Por E. Hoxha shkoi aq larg me
politikén e vetizolimit, sa t&é mos pranonte edhe ftesén e kryetarit
té Misionit britanik pér té dérguar né Londér njé delegacion pér
pérfagésimin e Shqipérisé né Komisionin aleat pér céshtjen e
Italisé dhe té territoreve té pushtuara prej saj. Pér kéto veprime ai
nuk ngurroi t’i mburrej edhe M. Popoviqit. Kési géndrimi mbajti
mé pas E. Hoxha edhe ndaj Misionit amerikan dhe perspektivave
qé hapte bashképunimi i barabarté me tri Fugité e Médha té
Koalicionit antihitlerian. Né kété ményré J. B. Tito arriti synimin e
tij djallézor e antishgiptar pér ta mbajtur Lévizjen Antifashiste
Shqiptare té izoluar e plotésisht nén kontrollin e tij.*®

* Libri i bardhé mbi politikén armigésore té Qeverisé sé Republikés Popullore t&
Shqipérisé ndaj Republikés Federative Popullore té Jugosllavisé, Beograd, 1961.
SE. Hoxha, Rreziku anglo-amerikan pér Shqipériné, Tirané, 1984, f. 314-315.

Né vjeshté té vitit 1944 Kosova dhe viset pér rreth kishin
réndési té vecanté si né aspektin ushtarak ashtu edhe politik. Né
kété kohé u rrezikua pozita e grupit gjerman té armatave "E" né
Greqi, késhtu gé trupat gjermane u detyruan té térhigeshin népér
Magedoni, Kosové, Rrafshin e Dukagjinit, Sanxhak, Mal té Zi dhe
Bosnjé. Po késhtu, Komiteti i Clirimit Kombétar té Jugosllavisé
ishte marré vesh me Moskén pér pjesémarrjen e Ushtrisé sé Kuge
né operacionet ushtarake né Jugosllavi dhe me Frontin Patriotik té
Bullgarisé gé né luftime kundér forcave gjermane té merrnin pjesé
edhe forcat bullgare. ShS 1 UNCJ u mor vesh edhe me ShK té
UNCSH-sé gé njésitet e saj té merrnin pjesé né po kéto operacione
ushtarake. Pas kétyre marréveshjeve filluan luftimet pér kinse
clirimin e Kosovés dhe té viseve té tjera etnike shqiptare, por né té
vérteté ishte fjala pér ripushtimin klasik té tyre.*°

Forcat e UNCSH-sé ishin té parat qé hyné né Kosové. Kjo
u bé pasi mé 01. X. 1944, komandanti i ShS té UNCJ e APJ-sé i
dérgoi telegram ShK t¢ UNC dhe AP té Shqipérisé gé té dérgojé
né Kosoveé e vise té tjera brigadat shqgiptare. Né planin e Shtabit
Operativ té Kosovés ishte paraparé qé Brigada | dhe IV kosovare
dhe Brigada Il dhe V t¢ UNCSH té marshonin né drejtim té
Rrafshit t& Dukagjinit.*’

Mé 13. X. 1944 pjesé té Divizionit V t¢ UNCSH-sé
kapércyen kufirin politik té paraluftés prané Gjakovés. Po né kété
kohé né Kosové hyné edhe forcat e Brigadés IV t& UNC e AP pér
Kosové e Metohi. Kéto brigada zhvilluan luftime té rrepta kundér
njésiteve té grupit luftarak "Skénderbeu™ dhe forcave té shumta
vullnetare. Né rrugén Prizren-Shkodér dhe Prizren Decan ato
luftuan kundér forcave gjermane, té cilat térhigeshin nga Shqipéria
dhe siguronin krahun e majté té grupit té armatave "E", kurse né
fshatra dhe né Gjakové kundér vullnetaréve shqiptaré. Brigada | e

%6 | zber Hoti, “Kosova dhe viset e tjera shgiptare nga kapitullimi i Italisé Fashiste
deri né fund té néntorit 1944, Kosova 26, Prishtiné, 2005, f. 220.

7 po aty.

UNC e AP pér Kosové e Metohi dhe Brigada 11l e UNCSH-sé
vepronin né drejtim té Decanit dhe té Pejés, kurse Brigada IV e
UNC e AP pér Kosové e Metohi dhe Brigada V e UNCSH-sé né
drejtim té Prizrenit. Njésitet gé depértuan né drejtim té Dragashit,
Gjakoveés, Prizrenit dhe Pejés "cliruan™ sé pari Dragashin mé 5 X.
1944, pastaj Hasin, kurse mé 14. X. 1944 sulmuan Gjakovén. Kété
qytet e sulmuan Brigada 1V e UNC e AP pér Kosové e Metohi dhe
Brigada V e UNGCSH-s& té cilat u shkaktuan déme té
konsiderueshme forcave gjermane dhe vullnetare, mirépo gytetin
nuk e morén pér shkak se njésive kundérshtare u erdhén né
ndihmé forca nga Prizreni e Peja.*®

Shgiptarét e Kosovés dhe viseve té tjera né Mal té Zi dhe
né Sanxhak nuk mund té vazhdonin luftén kundér véllezérve té
tyre nga Shqipéria edhe pse kéta kishin ardhur t'u ndihmonin
serbéve dhe malazezéve pér ripushtimin e kétyre trevave.
Komandat e dy brigadave shqgiptare hyné né bisedime me
komandat e forcave patriotike, té cilat dhané besén se nuk do té
luftonin mé tutje brigadat shqiptare: "Me zemér e me pushké jemi
me ju, jemi gati gé edhe pushkét tona t'i bashkojmé né lufté
kundér gjermanéve, por gjithnjé kemi friké nga forcat serbe, sepse
serbét jané té pabesé"*®. Ata njékohésisht shprehnin edhe drojén se
mos brigadat shqiptare i tradhtonin. Megjithaté, “shgiptarét u
véllazéruan shpejt me shqiptaré” dhe, pas 28 tetorit, luftimet né
Kosové u zhvilluan pothuaj plotésisht me forcat gjermane.*

Luftimet né Rrafshin e Dukagjinit zgjatén deri mé 17
néntor 1944, kur forcat gjermane, nén presionin e fugishém té
njésive té pérmendura dhe té veté zhvillimit té ngjarjeve né frontet
kryesore té luftés, u detyruan ta Iéshojné né té njéjtén dité Pején

8 po aty, f. 222.
‘;N. Plasari, Politika e udhéhegjes s¢ PKSH dhe e Enver Hoxhés..., f. 89.
Po aty.

dhe Prizrenin.>*

Péraférsisht né té njéjtén kohé vazhdoi depértimi i forcave
pushtuese malazeze né viset veriperéndimore shqgiptare. Mé 16
tetor 1944 Brigada IX malazeze ripushtoi Plavén dhe, duke
bashkévepruar me partizanét vendés, zuri rrugén Muriné-Pejé. Mé
11 néntor 1944 u ripushtua Gucia. Né Vuthaj u erdhi né ndihmé
Batalioni i 3-té i Brigadés XXV té UNC té Shqipérisé, i cili zuri
rob krerét e forcave patriotike té Plavés e Gucisé né krye me
Shaban bej Rexhepagajn dhe té nesérmen i pushkatoi né Zall té
Kocisé (Krushevé), si dhe mobilizoi té gjithé meshkujt e afté pér
pushké.

Repartet e Brigadés | té Bokés sé Kotorrit, duke shkuar pas
forcave gjermane gé po térhigeshin, mé 24 néntor 1944 ripushtuan
Tivarin, pikén mé té skajshme té trevave bregdetare shqiptare.
Batalioni Il i Brigadés | té Bokés dy dité mé voné, pérkatésisht mé
26 néntor ripushtoi edhe Ulginin dhe bregdetin deri né kufi me
Shqipériné.>

Pas késaj, nén pretekstin e ndjekjes sé forcave
"reaksionare” té Hasan Isufit u shpall shtetrrethimi dhe gjendja e
jashtézakonshme, e cila u shogérua me terror dhe gjenocid masiv.

Me insistimin e palés jugosllave, Divizioni i 5-té dhe ai i 6-
té i UNCSH-sé u angazhuan né luftime kundér forcave gjermane
né Sanxhak, né Mal té Zi dhe né Bosnjén Lindore. Kéto luftime
filluan mé 12 dhjetor 1944 dhe ndihmuan pér pushtimin e Tutinit,
Pazarit té Ri, Senicés, Prijepoljes, Podgoricés, Pribojit dhe
Vishegradit nga forcat serbo-jugosllave.54

Po mé 12 dhjetor 1944, Brigada XXII e Divizionit té 6-té

>! Zbornik I, knj. 19, d. 144, st.. 361-362.

> Rexhep Dedushaj, Krahina e Plavés dhe Gucisé népér shekuj, New York, 1994,
f. 278.

>* Riza Rexha, “Lévizja Nacionalclirimtare né Ulgin dhe rrethiné mé 1941-1945”,
Kosova, 6, Prishtiné 1977, f. 289.

té UNCSH cliroi Deciqin, kurse dy dité mé voné Tuzin. Popullsia
shqiptare e késaj treve e detyroi shtabin e késaj brigade té ngrinte
flamurin shqgiptar né Majén e Deciqit, si né kohén e kryengritjes
antiosmane té vitit 1911 dhe kérkoi me forcé qé Tuzi, Hoti e
Gruda, té bashkoheshin me Shqipériné. Mirépo, né bisedimet e
zhvilluara né Shkodér mé 21 janar 1945 midis pérfagésuesve té
kétyre trevave dhe Shtabit té Truparmatés Il t€ UNCSH-sé,
pérfagésuesit e UNCSH-sé, krejtésisht ndryshe me shpresat dhe
aspiratat e popullsisé shqiptare né kéto troje, firmosén gé kéto
treva nga piképamja administrative do té viheshin nén
administrimin  jugosllav. Popullsia do té kishte té drejtén e
pérdorimit té flamurit shqiptar dhe té dygjuhésisé, ndérsa
komandanti dhe komisari i komandés sé vendit né Tuz do té ishin
shqgiptaré. Pérkohésisht do té pezullohej mobilizimi i popullsisé sé
kétyre trevave né UNCJ. Marréveshja do té hynte né fuqi pasi té
miratohej nga geveria shqiptare dhe ajo jugosllave. Né kété
ményré, komunistét shqiptaré té té dy paléve né janar 1945
pajtoheshin qé kjo pjesé e tokés sé tyre t'i mbetej Jugosllavisé.>>

Luftimet né Sanxhak, né Mal té Zi dhe né Bosnjén Lindore
u zhvilluan né kohén kur né Kosové forcat ushtarake jugosllave
kishin ndérmarré operacione té gjera ushtarake pér shpartallimin e
forcave nacionaliste shqiptare té géndresés. Pra, ndérsa partizanét
shqiptaré luftonin né Mal té Zi, né Bosnjén Lindore etj., forcat
ushtarake serbe e malazeze terrorizonin e masakronin trevat e
pambrojtura shqiptare.s¢

Né historiografiné e Kosovés ka dominuar teza e
diskutueshme (e pagéndrueshme) sé Lévizja partizane né Kosove
dhe né trevat shqiptare pér rreth (1941-1945) ka gené Lévizje
Clirimtare dhe se kéto troje né néntor té vitit 1944 u ¢liruan. Sikur

>> Lefter Nasi, Ripushtimi i Kosovés (shtator 1944-korrik 1945), Tirané, 1996, .
71.
*®po aty, f. 724.

ky problem té trajtohet me njé qasje kritike e né mbéshtetje té
argumenteve té géndrueshme , do té rezultonte sé Kosova dhe
trevat shqiptare pér rreth nuk u cliruan né néntor té vitit 1944, por
u ripushtuan nga forcat partizane jugosllave e bullgare (kéto té
fundit té konvertuara nga fashisté né antifashisté brenda natés).
Pér ironiné e gjérave kéto forca u mbéshteten fugimisht edhe nga
formacionet partizane té Shqipérisé. Prandaj géndresa kundér
zgjedhés jugosllave dhe lufta pér ¢lirim kombétar e demokraci qé
udhéhogi Lévizja Nacional Demokratike Shqiptare né té gjitha
trojet etnike, gjaté dhe menjéheré pas pérfundimit té Luftés sé
Dyté Botérore, u shndérrua né Lévizje té fugishme pér clirimin
dhe bashkimin kombétar. Kjo géndresé e radhiti Kosovén dhe
trevat e tjera shqgiptare né Jugosllavi né pararojé té forcave
prodemokratike té Ballkanit dhe té Evropés Lindore, gé iu
kundérvuné gé nga fillimi sistemit totalitar komunist, por gé nuk
patén mbéshtetjen e Aleancés Antifashiste. Si rrjedhim, vazhdimi i
dhunés dhe terrorit mbi pjesén e popullit shqgiptar pér disa
dhjetévjetésha e mbajti té€ ndezur zjarrin e frymés e rezistencés
dhe té kryengritjes e té luftés pér liri e pavarési, e cila mori
intensitet sidomos né vitet e 90-ta dhe kulmoi me Luftén
Clirimtare té viteve 1998-1999, me té cilén mori fund pushtimi i
Kosovés nga Serbia. Por, Magedonia Shgiptare, Kosova Lindore,
dhe treva té tjera mbeten nén sundimin e huaj.






